
	1. ՀՀ ֆինանսների նախարարություն
	25․12․2025թ․

	
	N 01/9/29063-2025

	Ձեր 04.12.2025թ. № ԴԽ//41215-2025 գրությամբ ներկայացված՝ «Էներգետիկայի գիտահետազոտական ինստիտուտ» փակ բաժնետիրական ընկերության «էներգակարգաբերում» մասնաճյուղի կանոնադրական կապիտալը նվազեցնելու, գույք հետ վերցնելու, գույք ամրացնելու, գույք անհատույց օգտագործման իրավունքով ամրացնելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է «Էներգետիկայի գիտահետազոտական ինստիտուտ» ՓԲ ընկերության «էներգակարգաբերում» մասնաճյուղին՝ սեփականության իրավունքով իրեն պատկանող 717.4 մլն դրամ շուկայական արժեքին մոտարկված կադաստրային արժեքով ք․ Երևան, Արաբկիր Այգեձորի փողոց 67 հասցեում գտնվող գույքով վճարել Ընկերության կողմից տեղաբաշխված՝ պետությանը պատկանող համապատասխան թվով բաժնետոմսերի՝ սահմանված կարգով ձեռքբերման դիմաց՝ համապատասխան չափով նվազեցնելով Ընկերության կանոնադրական կապիտալը, միաժամանակ վերոնշյալ հասցեում գտնվող շենքի 4-րդ հարկն ամբողջությամբ՝ 699,5 քառ․ մետր մակերեսով, 0,17238 քառ․ մետր մակերեսով հողամասը և ընդհանուր օգտագործման տարածքների նկատմամբ համապատասխան բաժնեմասը, ինչպես նաև ք․ Երևան, Արաբկիր Այգեձորի փողոց 67/4 հասցեում գտնվող 70.3 քառ․ մետր մակերեսով ավտոտնակը ամրացնել ՀՀ հակակոռուպցիոն կոմիտեին։
Այդ կապակցությամբ հարկ է նշել, որ Նախագծի ընդունումը կհանգեցնի ՀՀ պետական բյուջեից լրացուցիչ միջոցների հատկացման անհրաժեշտության՝ պայմանավորված հանձնվող նոր տարածքների պահպանման ծախսերով, որոնց ֆինանսական գնահատականը Նախագծին կից հիմնավորումներում ներկայացված չէ (նշվել է, որ որոշման նախագծի ընդունումը ՀՀ պետական բյուջեում ծախսերի էական ավելացում չի առաջացնի):
Միաժամանակ առաջարկում ենք Նախագծին կից հիմնավորումներում բացահայտել նաև ՀՀ հակակոռուպցիոն կոմիտեին հանձնվող տարածքի շինարարական կամ վերանորոգման աշխատանքների անհրաժեշտության, հնարավոր ծախսերի չափի և ֆինանսավորման աղբյուրների վերաբերյալ տեղեկատվությունը:
	













Ընդունվել է
Պահանջվող տեղեկատվությունը ստանալու նպատակով հարցում է իրականացվել ՀՀ հակակոռուպցիոն կոմիտե 

	2․ ՀՀ հակակոռուպցիոն կոմիտե
	09․12․2025թ․

	
	N  Ե/11473-2025

	«Էներգետիկայի գիտահետազոտական ինստիտուտ» փակ բաժնետիրական ընկերության էներգակարգաբերում» մասնաճյուղի կանոնադրական կապիտալը նվազեցնելու, գույք հետ վերցնելու, գույք ամրացնելու, գույք անհատույց օգտագործման իրավունքով ամրացնելու մասին» ՀՀ կառավարության որոշման (այսուհետ՝ Որոշում) նախագծի (այսուհետ՝ Նախագիծ) վերաբերյալ Հակակոռուպցիոն կոմիտեի (այսուհետ՝ նաև Կոմիտե)  նկատառումները հանգում են հետևյալին.
[bookmark: _Hlk216168270]	1. Նախագծի 4-րդ կետով նախատեսված է, որ Գույք 1-ի արտադրական մասնաճյուղի --------------- ՀՀ դրամ շուկայական արժեքին մոտարկված կադաստրային արժեքով 4-րդ հարկն ամբողջությամբ՝ 699,5 քառ․ մետր մակերեսով և 0,17238 քառ․ մետր մակերեսով հողամասը և ընդհանուր օգտագործման տարածքների նկատմամբ համապատասխան բաժնեմասը (այսուհետ՝ Գույք 2) պետք է ամրացնել Կոմիտեին: 
      Կարծում ենք՝ այս հատվածում առկա է տեխնիկական վրիպակ, ուստի առաջարկում ենք «քառ. մետր» բառերը փախարինել «հեկտար» բառով: 
	2. Նախագծի 6-րդ կետով նախատեսված են Որոշումն ուժի մեջ մտնելուց հետո ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի և Հակակոռուպցիոն կոմիտեի հետ Որոշմամբ սահմանված համապատասխան գույքերի հանձնման–ընդունման աշխատանքների իրականացման հետ կապված հարաբերությունները։ Այս համատեքստում հարկ է նկատել, որ Նախագծի ընդհանուր կարգավորումներից ակնհայտ է, որ Հակակոռուպցիոն կոմիտեին հանձնվում է Որոշմամբ հիշատակված Գույք 2–ը և Գույք 4–ը։ Մինչդեռ, Նախագծի 6–րդ կետի ուսումնասիրությունից պարզ է դառնում, որ Հակակոռուպցիոն կոմիտեին վերաբերելի՝ 4–րդ ենթակետը, որը կարգավորում է հանձնվելիք գույքի հանձնման–ընդունման աշխատանքների հետ կապված հարաբերությունները, նախատեսում է միայն Գույք 4–ի հանձնման–ընդունման կարգավորումը։ Նման պայմաններում կարծում ենք, որ նույն կետի նույն ենթակետով պետք է նախատեսել նաև Գույք 2–ի հանձնման–ընդունման հետ կապված կարգավորումները՝ հետագայում համապատասխան գործընթացներն առավել հստակ կազմակերպելու նկատառումներով պայմանավորված։
	








1 Ընդունվել է
Նախագծի 4-րդ կետում կատարվել է համապատասխան ուղղում։






2 Ընդունվել է
Նախագծի 8-րդ կետով սահմանվել է, որ Գույք 2-ի հանձնման-ընդունման աշխատանքները կիրականացվեն Հայաստանի Հանրապետության հակակոռուպցիոն կոմիտեի նախագահի և Ընկերության  տնօրենի միջև։ 

	3․ Կադաստրի կոմիտե
	15․12․2025թ․

	
	N ՍԹ/23041-2025

	Ի պատասխան Ձեր 2025 թվականի դեկտեմբերի 4-ի N ԴԽ//41215-2025 գրության՝ 
««Էներգետիկայի գիտահետազոտական ինստիտուտ» փակ բաժնետիրական ընկերության «Էներգակարգաբերում» մասնաճյուղի կանոնադրական կապիտալը նվազեցնելու, գույք հետ վերցնելու, գույք ամրացնելու, գույք անհատույց օգտագործման իրավունքով ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
  1 Առաջարկում ենք Նախագծի 4-րդ կետում լրացնել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացվող 1,510 քմ մակերեսով շենք-շինությունների վերաբերյալ բավարար նույնականացման տվյալներ։
2 Հայտնում ենք նաև, որ Նախագծի 1-ին կետում նշված քաղաք Երևան, Արաբկիր, Այգեձորի փողոց, 67 հասցեում գտնվող 0.331 հա մակերեսով հողամասը դասակարգված է որպես արդյունաբերության, ընդերքօգտագործման և այլ արտադրական նպատակային նշանակության, արդյունաբերական օբյեկտների գործառնական նշանակության հող: Նշված հողամասի վրա գտնվող շինությունների գերակշիռ մասը որպես հասարակական կառուցապատման գործառնական նշանակության օգտագործվելու դեպքում անհրաժեշտություն է առաջանալու հողամասի նպատակային և գործառնական նշանակությունները սահմանված կարգով փոփոխելու:
3 Միաժամանակ տեղեկացնում ենք, որ անշարժ գույքի շուկայական արժեքին մոտարկված կադաստրային արժեքը ձևավորվում է միայն ամբողջ գույքային միավորի համար, հետևաբար Նախագծի 4-րդ կետում նշված, որպես առանձին միավոր չգրանցված անշարժ գույքերի շուկայական արժեքին մոտարկված կադաստրային արժեքների վերաբերյալ տեղեկատվություն հնարավոր չէ տրամադրել։ Հավելենք նաև, որ Նախագծի 4-րդ կետում նշված անշարժ գույքը ընդգրկված է տարածագնահատման 3-րդ գոտում, որտեղ 1 քմ մակերեսով հողամասի շուկայական արժեքին մոտարկված կադաստրային արժեքը սահմանված է 139,425 ՀՀ դրամ։
	





1 Ընդունվել է
Նախագծի 4-րդ կետում մտցվել է հստակեցում։

2 Ընդունվել է ի գիտություն
Անհրաժեշտության դեպքում կձեռնարկվեն համապատասխան միջոցներ հողամասի նպատակային նշանակությունը փոխելու համար։


3 Ընդունվել է ի գիտություն


	4․ ՀՀ հակակոռուպցիոն կոմիտե
	20․01․2026թ․

	
	N  Ե/462-2026

	Տարածքի պահպանման ծախսերի հաշվարկն ըստ  ՀՀ կառավարության կողմից սահմանված նորմատիվների՝ տարեկան կազմում է շուրջ 15.0 մլն դրամ: Հաշվի առնելով այն հանգամանքը, որ նշված տարածքը ՀՀ հակակոռուպցիոն կոմիտեին (այսուհետ՝ Կոմիտե) հանձնելուց հետո այնտեղ իրականացվելու է վերանորոգում, և, ըստ այդմ, այն կշահագործվի ամիսներ անց, ապա նախատեսվում է 2026 թվականի պահպանման ծախսերն իրականացնել Կոմիտեի միջոցների հաշվին:
Տարածքի վերանորոգման ծախսերն, ըստ ՀՀ քաղաքաշինության կոմիտեի կողմից տրված խոշորացված ծախսերի հաշվարկի, կազմում է 72.4 մլն դրամ, որի ֆինանսավորումն ակնկալվում է ՀՀ պետական բյուջեից:
	Ընդունվել է ի գիտություն
Տեղեկատվությունը ներառվել է Նախագծի ընդունումը հիմնավորող տեղեկանքում

	5․ ՀՀ վարչապետի աշխատակազմի իրավաբանական վարչություն
	23․02․2026թ․ 

	
	N 02/16․3/5551-2025

	ԵԶՐԱԿԱՑՈՒԹՅՈՒՆ
«Էներգետիկայի գիտահետազոտական ինստիտուտ» փակ բաժնետիրական ընկերության «Էներգակարգաբերում» մասնաճյուղի կանոնադրական կապիտալը նվազեցնելու, գույք հետ վերցնելու, գույք ամրացնելու, գույք անհատույց օգտագործման իրավունքով ամրացնելու մասին» ՀՀ կառավարության որոշման նախագծի վերաբերյալ
1. Ներկայացված նախագիծն անհրաժեշտ է համապատասխանեցնել ՀՀ կառավարության 2023 թվականի ապրիլի 21-ի N 595-Ն որոշման 1-ին հավելվածով հաստատված՝ պետական գույքի անհատույց օգտագործման տրամադրման կարգի 17-րդ կետի 5-րդ ենթակետով և 18-րդ կետով սահմանված պահանջներին: 
1. Միևնույն ժամանակ, նախագծին կից փաթեթում առկա չէ նախագծի 5-րդ կետում սահմանված անշարժ գույքի նկատմամբ իրավունքների պետական գրանցման վկայականի պատճենը, որի պարագայում հնարավոր չէ նույնականացնել վերոնշյալ գույքը:

	1․ Ընդունվել է, կատարվել է համապատասխան լրացում։












2․Ընդունվել է, անշարժ գույքի նկատմամբ իրավունքների պետական գրանցման վկայականի պատճենը կցվել է։



